II-Misticizmu Femminili

Dr Pauline Dimech

Introduzzjoni

Senibdew danil-ktejjeb billi naghtu definizzjoni fil-qosor ta’x nithmu
b’misti¢izmu. Se nippruvaw ukoll nibnu stampa ta’ min hu [-mistiku,
jew il-mistika, filwagqt li nirrikonoxxu d-diversita li nsibu fost il-mistici
linafubihom. Sejrin imbaghad naghtu harsa lejn it-teologija mistika billi
nisiltuhames aspetti li gew enfasizzati fl-istudju teologiku tal-misti¢izmu.
Fil-process, se nsemmu il-prin¢ipji fundamentali li jirrigwardaw il-
misti¢izmu nisrani. Lejn I-ahhar ta’ din I-introduzzjoni, sejrin nitkellmu
dwar l-esperjenzi mistici. Nistagsu jekk il-fenomeni li huma asso¢jatima’
dawk li huma meqjusa bhala misti¢i ghandhomx ikunu meqjusa bhala
esperjenzi mistici tassew, jekk dawn sehhewx tassew fizikament, jew
kinux sempli¢iment prodott tal-immaginazzjoni, jekk dawn ghandhomx
jittiehdu bis-serjeta, ujekk humiex esperjenzi necessarji ghal kull nisrani.
L-ewwel mistogsija taghna hija: x’inhu l-misti¢izmu?

I1-kitbiet tat-teologu u filosfu Luteran, Rudolf Otto (1869-1937), tal-
awtri¢iut-teologa Evelyn Underhill (1875-1941),utal-awtur Amerikan,
Henry James (1843-1916), fost l-ohrajn, iwassluna biex nirrealizzaw
kemm l-esperjenza religjuza u dik mistika jiehdu forom differenti, u
ghaldagstant, kemm jista’ jkun difficli tispjega x’inhu ezattament il-
r-ruh u l-imhabba 1i hemm fir-ruh 1i tixxennaq ghal Alla.! It-teologu
Hans Urs von Balthasar (1905-1988) jghid li 1-misti¢izmu hu l-isforz
li jaghmel il-bniedem biex isib soluzzjoni tal-misteru tal-univers.? Fuq

Dak li f’Alla m’ghandux forma, u ma tistax tahfnu, hu offrut bhala
forma li jaffaxina u jittrasporta lill-bniedem, u li jislet mill-bniedem
twegiba.? San Tumas ta’ Akwinu (1225-1274), u t-tradizzjoni Latina
tal-mistika, jinsistu li, bir-raguni wahidha, ma nistghux naghrfuh lil
Alla (ghalkemm nistghu nirrikonoxxu I-ezistenza tieghu), imma nistghu
naghrfuh permezz tal-imhabba.

Minbarra l-esperjenza personali tad-Divin, kif ukoll l-esperjenza
tal-univers, il-misti¢izmu hu ukoll l-esperjenza u I-gharfien ta’ dak li
hu Il-iktar profond fil-bniedem, esperjenza asso¢jata mal-qalb, mar-
ruh, u mal-imhabba tal-persuna. Ghaldagstant, il-misti¢izmu ghandu
zewg aspetti importanti: l-ewwelnett, il-misti¢izmu jfittex ‘vizjoni’: ta’
Alla li ma jidhirx, tal-univers u tal-persuna. Hija tfittxija ta’ intensita,
tfittxija ta’ dak 1i hu lil hinn minnha, kif ukoll ta’ dak 1i hemm gewwa
fina. It-tieni, il-misti¢izmu ghandu wkoll 1-aspett preventiv: javza fuq
il-perikli tal-esperjenzi assocjati ma’ dan il-misti¢izmu, dik il-forma
li jiehdu dawn l-esperjenzi, dawk il-vizjonijiet, is-smiegh ta’ vucijiet
li jistghu isehhu flimkien ma’ din il-‘vizjoni’.# F’dan it-tieni sens,
il-misti¢izmu huwa sforz biex jigi stabbilit dak 1i hu veru, dak li hu
awtentiku, filwagqt li jinkixef dak 1i hu qarrieqi fl-esperjenza religjuza
u spiritwali qawwija.

[l-misti¢izmu mhux xi haga rizervata ghall-Kristjanezmu. Insibu
element ta’ misti¢izmu fil-parti I-kbira tar-religjonijiet: fl-Induizmu,
fil-Buddizmu, fl-Islam, u fil-Gudaizmu, u f’diversi religjonijiet ohra.
Kif jghid William Johnston, il-misti¢i kollha jidhlu f’dak li bosta
misti¢i jirreferu ghaliha bhala ‘is-shaba’. Imma mhux il-forom kollha
tal-misti¢izmu huma l-istess. Filwaqt li huwa veru li I-misti¢i kollha
jidhlu fis-silenzju u 1-vojt ta’ din l-ishaba (maghrufa bhala the cloud of
unknowing), huwa veru wkoll li I-kontenut tal-misti¢izmu ivarja skont
ir-religjon.’

Il-misti¢i diskussi f’din il-harga ta’ Knisja Elfejn huma, fil-parti
1-kbira taghhom, mehudin mit-Tradizzjoni nisranija. Izda ghandna wkoll
lil Rabi’a al Adawiyya, mistika mit-tradizzjoni Musulmana li ghexet fit-
tmien seklu. Irridu nghidu li, filwaqt 1i hu veru li I-esperjenza mistika
tvarja skont ir-religjon, hu veru wkoll li I-misti¢izmu hu lok mill-aqwa
ghad-djalogu bejn ir-religjonijiet.

II-Mistiku jew il-Mistika

[l-mistiku, jew mistika, hija persuna li ssib sinjali ta’ Alla, u ta’
hwejjeg li ma jidhrux u li ma jinstemghux, fl-iktar hwejjeg u hsejjes
sempli¢i u ta’ kuljum. Dan ma jfissirx li hi persuna ppreferuta, fis-sens
li se tgawdi xi vantaggi iktar minn haddiehor. Fil-fatt, ghal xi uhud
minn dawn il-mistici, il-misti¢izmu taghhom ikun iktar ta’ salib milli
ta’ kuruna, u, iktar milli f’vi¢inanza lejn Gest, isibu ruhhom, u jhossu
lilhom infushom, ‘il boghod minn Alla, foqra fil-fidi, u assenti mis-sensi
taghhom.® Kif jixghed id-djarju ta’ Madre Tereza ta’ Kalkutta (1910-
1997), il-misti¢izmu profond jista’ jkun esperjenzat bhala ¢ahda, iktar
milli bhaladon, jew vantagg. Fil-bidu tal-ministeru taghha, Tereza kellha
sejha mistika li ganqlitha tinghata ghal kollox, imma, sussegwentiment,
esperjenzat assenza agonizzanti ta’ Alla.”

Johnston isejjah il-misti¢i ‘mahbubin boloh’ (‘foolish lovers’).?
Huma individwi li tassew tidher fihom il-bluha, imma din il-‘bluha’,
jew dan il-‘genn’, huma konsegwenza tal-imhabba taghhom ghal Alla.
Dan ma jfissirx li I-mistici ta’ veru huma maqtughin mill-bqija tal-fidili,
jew li qeghdin jippruvaw jaharbu mir-realta. Anzi, hatna drabi jkunu
kapaci jinterpretaw ir-realta b’iktar sens milli jkunu kapaci nies ohra ta’
zmienhom. Certament li bosta misti¢i nsara kienu persuni li interpretaw
il-hsieb nisrani b’mod mill-iktar profond, u kultant radikali.

Kellna bosta misti¢i nisa matul l-istorja tal-Kristjanezmu. Wahda
mill-misti¢i I-iktar mahbuba fl-istorja nisranija hija Marija Maddalena,
li kellha vokazzjoni ekklezjali profonda. Wieqfa taht is-salib, ghaddiet
mil-lejl mudlam, u minhabba f”hekk hi ezempju tal-esperjenza mistika
li ghaqditha haga wahda ma’ Gesu.

In-nisamisti¢i aktarx kienujisfidaw il-kuncett ta’x’jigifieri tkun mara
fi zmienhom. Kien hemm min kien jistmerrhom ghaliex ma kinux nisa
bhall-ohrajn. Ma kinux jiffittjaw fir-rwoli li kienu maqtugha ghalihom.
L-istess ezistenza taghhom kienet tisfida I-awtorita esklussiva tal-kjerici
rgiel biex jiddeterminaw huma il-hsieb u l-prattika nisranija.” Meta li
tkun mara kien ifisser jew li tkun mizzewga, jew li tkun soru, ghexu
stil ta’ hajja li kien moghti ghall-istudju tal-Iskrittura, ghas-sagramenti,
u ghat-talb interjuri, ghall-kontemplazzjoni, ghad-devozzjoni, u ghal
servizz li kien juri kompassjoni radikali.'?

It-teologa Wendy Farley, tikteb dwar id-diversita li nsibu fost il-
misti¢i. Ghandek terzjarji Frangiskani, bhalmakienet Angelata’ Foligno
(1248-1309); terzjarji Dumnikani, bhalma kienet Katerina ta’ Siena
(1347-1380); jew ukoll nisa laj¢i devoti, bhal ma kienet Katerina ta’
Genoa (1447-1510). Hafna minnhom kienu jghixu f’kunventi. Kien
hemm nisa fil-kunventi Benedittini u Cistercensi.

Ohrajn kienu laj¢i, 1i kienu jigu u jmorru fil-bliet, li 1-hajja
kontemplattiva taghhom kienet tixbah lil dik tal-monastici. Kellek nisa
laj¢i mhux mizzewgin, kifukoll nisa mizzewgin li kienu qed jghixu hajja
¢elebi. Ma kinux jghixu ma’ zwieghom, imma langas ma kienu jghixu
fil-klawsura. Kienu kasti, imma bla ma kienu ghamlu I-voti permanenti.
Kienu minn klassijiet so¢jali diversi, imma kollha kienu msejha biex
jehixu b’mod sempli¢i u dags xulxin. Uhud kienu jghixu flimkien, jew
f’dormitorji. Ma kinux tal-iskola, ma’ kellhomx edukazzjoni terzjarja,
ma kellhomx formazzjoni skolastika, imma langqas ma kienu injoranti.
Ma kinux ordnati sa¢erdoti, imma hafna minnhom kienu edukati, kienu
jaqraw il-Latin u kienu familjari ma’ kitbiet teologi¢i. Gieli pprietkaw,
ghallmu, u kitbu."

Nisa misti¢i ohra kienu jiffurmaw parti minn komunitajiet li qgamu
f’perjodi ta’ fervur religjuz u ta’ kreattivita. Hafna minnhom kienu jghixu
f’kunventi, go beginaggi jew go l-hekk imsejha ‘anchor-holds.” Kienu
Begwini (maghluqgin u mhumiex),'? u ankoriti (bl-Ingliz, anchoresses)."?
Ohrajn kienu iktar attivi fis-so¢jeta ingenerali, u kellhom influwenza anki
fuq l-oghla awtoritajiet tal-Knisja. Uhud minn dawn in-nisa misti¢i, li
kienu jghixu fil-perjodu medjevali, kienu fost l-ewwel nisa li kitbu testi
fis-sens letterarju. Nghidu ahna, il-ktieb tal-mistika Ingliza Margery Kempe
(c.1373—wara 1438) hu meqjus bhalal-ewwel awtobiografijali qatt inkitbet
bl-Ingliz. Dawn in-nisa kitbu poezija, proza, vizjonijiet, u djalogi biex
jipprezentaw teologija ta’ mhabba u ta’ gawwa divina, u tal-misteru divin.

Fil-hajja tal-mistic¢i sikwit insibu axxetti¢izmu qawwi, penitenza,
fagar volontarju, meditazzjoni, kastita, prattici kontemplattivi, u
servizz karitattiv. Kienu jesperimentaw bi pratti¢i axxeti¢i, bhas-sawm
u l-vgili ta’ talb. Barra minn hekk, in-nisa misti¢i li baqghu maghrufa
kienu fost l-iktar teologi immaginattivi u kuragguzi ta’ zmienhom.

Wahda mill-missjonijiet tal-mistici kienet li japprofondixxu I-gharfien u
l-apprezzament tad-domma. Skont il-mistika Adrienne von Speyr (1902-
1967), mistika ta’ zmienna, il-missjoni tal-misti¢i hi li jqanqlu I-fidi
b’mod gdid.'* Insemmu hawnhekk lil Teresa ta’ Avila (1515-1582), u lil
Simone Weil (1909-1943). Uhud minn dawn il-misti¢i kellhom enfasi
partikolari fil-kitbiet taghhom. Nghidu ahna, Mechthild ta’ Magdeburg
(1207—c. 1282/1294), Marguerite Porete (13-il seklu —1310) u Guljana
ta’ Norwich (1343 — wara 1416) anti¢ipaw l-enfasi fuq l-imhabba ta’
Alla bhala l-attribut ¢entrali ta’ Alla, imhabba hanina u inklusiva. Dawn
jaghtuna teologija kontemplattiva, izda b’implikazzjonijiet politi¢i.'?

Hafna minn dawn il-misti¢i jmorru lura lejn id-dinja (I-hekk imsejha,
the market place), bhala konsegwenza tal-esperjenzi spiritwali profondi
taghhom. Imorru lura bhala mexxejja, attivisti, profeti, jew bennejja ta’
kultura iktar umana. Xi drabi jkollhom rwol importanti fir-riforma tas-
socjeta. Santa Katarina ta’ Siena, nghidu ahna, kellha rwol profetiku, u
¢aqalget il-Knisja, billi sfidat l-istituzzjoni u kkonfrontat l-awtoritajiet
b’determinazzjoni kbira. Tereza ta’ Kalkutta kellha rwol so¢jali u
filantropiku, u sfidatid-dinja politika biex thares lill-fqiru lill-emarginat.
Misti¢i ohra ghexu hajja iktar mohbija u forsi wkoll, mietu minsija minn
kulhadd, kultant ghal sekli shah. Uhud mill-vucijiet ta’ dawn in-nisa
damu hafna ma hargu.

Kif diga ntqal, il-mistic¢i nisa mhux dejjem gew accettati bhala dawk
li jinterpretaw il-hsieb nisrani. Gew imsikkta, u gieli anki kkundanati.
Uhud minnhom spi¢¢aw hazin. Nghidu ahna Mechthild ta’ Magdeburg,
u Marguerite Porete. Uhud mix-xoghlijiet taghhom kienu suc¢cess biss
meta kienu jahsbu li kien kitibhom xi hadd iehor.'¢ Ir-relazzjoni ta’ dawn
in-nisa mal-Knisja ma kinitx dejjem facli. Lil Mechthild ta’ Magdeburg,
il-qassisin kienu heddewha li se jaharqulha I-ktieb. Marguerite Porete
kienet mahruqa hi stess.

L-awtorita ta’ dawn l-ghalliema ma gietx sempli¢ciment mill-
istramberiji tal-esperjenzi taghhom. In-nies aktarx ingibdu lejhom
minhabba I-karizma ta’ gherf, dixxiplina, u mhabba li raw fihom.
L-awtorita taghhom, fis-sens ta’ rispett u ta’ tmexxija, kienet gejja mill-
evidenza tal-qdusija taghhom. Dawk il-misti¢i nisa li baqghu msemmija
kellhom l-ammiraturi. Nghidu ahna, kienu l-patrijiet Dumnikani li

apprezzaw il-kontribut ta’ Mechthild ta” Magdeburg. Kienu ammirati
minhabba il-pjeta taghhom, u minhabba s-servizz li kienu jaghtu.

It-Teologija Mistika

It-teologija mistika taghmel emfasi fuq aspetti partikolari tal-
esperjenza spiritwali. Hawnhekk ged nislet hames aspetti, hames enfasi
partikolari li taghmel din it-teologija, jew ukoll hames karatteristici
taghha. L-ewwel aspett huwa dak teologiku. L-aspetti 1-ohra huma dak
ta’ gherf mohbi, dak letterarju, dak didattiku, u dak ta’ dixxerniment,

Teologija

L-ewwel nett: il-misti¢izmu ghandu rabta mat-teologija. Hafna mill-
misti¢i, inkluz dawk nisa, kienu wkoll teologi. Hawnhekk, it-teologija
mistika hija dik it-teologija li hija prodott tal-esperjenzi misti¢i ta’ min
kitibha, u mhux sempli¢iment ezercizzju intellettwali. Hi teologija li
tirrifletti, u tirrekordja l-esperjenzi mistici ta’ teologi li kellhom esperjenza
ta’ Alla mill-vi¢in, u li dawn huma riflessi fit-teologija taghhom. Din hi
teologija aktarx b’elementi misterjuzi. [l-lingwagg hu dejjem simboliku.
In-nisa misti¢i, bhall-misti¢i rgiel, jhossuhom bla sahha, inkapaci, li
jpoggu t”diskors dak li jkunu qeghdin jaraw u jisimghu, isibuha difficli li
jesprimu t-tifsira ezattau profondata’dak li jkunu qeghdin jesperjenzaw.
[l-misti¢inisa, forsi iktar minn dawk irgiel, jitkellmu dwar Alla f”termini
ta’ mhabba, juzaw metafori femminili li jesprimu 1-hlewwa, l-intimita,
u jinsistu fuq kemm din l-imhabba hi ta’ min joqghod fugha. Nghidu
ahna, Mechthild ta’ Magdeburg tuza’ metafori eroti¢i u tal-mizzewgin,
kifinsibu fl-Ghanja tal-Ghanjiet u f”poeziji tat-troubadours, biex tesprimi
r-rabta tar-ruh ma’ Alla, filwaqt li Guljana ta’ Norwich titkellem minn
Alla bhala Ghatx. Wiehed irid jghid li, kultant ir-rivelazzjonijiet privati
ta’ dawn il-misti¢i ikunu jehtiegu purifikazzjoni, jew ikollhom bzonn ta’
spjegazzjoni, u f’¢ertu sens ikun jehtieg li jkunu kompluti minn teologi
ohra, jew ukoll mill-istess Magisteru.!”

Gherf mohbi

wahda ikkaratterizzata minn gherf1i hu mohbi ghall-ohrajn. Ghal teologi

bhal San Gwann tas-Salib, it-teologija mistika hi kontemplazzjoni, dik li
t-teologi jsejhulha gherf mohbi (secret wisdom), gherf li San Tumas ta’
Akwinujghid li hu kkomunikat fir-ruh permezz tal-imhabba. [t-teologija
mistika hi dik ix-xjenza li tirrifletti fuq, u li tghallem dwar, dan l-istess
gherf sigriet li jigi mill-imhabba. San Gwann tas-Salib jinsisti li hadd
m’ghandu jfittex rivelazzjonijiet, jew gherf okkult ghalihom infushom.
Hemm differenza bejn li wiehed ifittex lid-Divin, u li wiehed ifittex
l-esperjenzi straordinarji assoc¢jati ma’ din l-esperjenza tad-Divin. Tal-
ewwel huwa ezerc¢izzju li ta’ min jimitah. Tat-tieni hu ezer¢izzju mimli
vanaglorja. [l-mistic¢i li jissemmew f’din il-harga kollha ghandna testi
assoc¢jati maghhom. Dawn il-kitbiet jaghtuna hjiel ta’ hwejjeg sigrieta,
jipprovdu xi gharfien ta’ hwejjeg mohbija u oskuri. Hu gharfien li
l-misti¢i aktarx esperjenzaw bhala misteru, bhala bahh, jew bhala vojt,
imma li minnu nnifsu kien evidenza ta’ relazzjoni ta’ profondita kbira.

Letteratura

It-tielet, it-teologija mistika hija ezercizzju letterarju, ghaliex hi
dik it-teologija li tistudja t-testi attribwiti lill-mistici, jew lis-segwaci
taghhom. Uhud mill-misti¢i irnexxielhom ihallulna bil-miktub, mill-
pinna taghhom stess, l-esperjenzi li ghaddew minnhom. Misti¢i ohra
kellhom dixxipli, jew ammiraturi, 1i hallewlna manuskritti li jirrakuntaw
il-hajja, I-esperjenzi, il-hsibijiet u l-vizjonijiet tal-mistic¢i. [llum b’mod
specjali, it-teologija mistika aktarx tiehu forma ta’ studju sistematiku,
u ta’ analizi tal-materja prima, jigifieri, tal-letteratura mistika, li tigbor
fiha dawk I-isforzi li saru minn diversi misti¢i biex jesprimu lil dak Alla
li ma jidhirx u li ma jinstemax, imma li jitlob li jigi espress. I1-Gizwita
Albert Deblaere (1916-1994) studja fil-profond il-fenomenu tal-kitbiet
tal-misti¢i. Studjahom minghajr ma qaghad iqis il-kriterji tal-gerarkija,
jigifieri jekk dawn kinux testi kanonizzati mill-Magisteru tal-Knisja.
Bosta llum isegwu l-passi tieghu.

Istruzzjoni

Ir-raba’, it-teologija mistika aktarx li jkollha skop didattiku.
Hawnhekk, il-materjal huwa iktar mahsub biex jghallem l-udjenza kif
tghix hajja nisranija tajba. Dan jista’ jinghad l-iktar ghat-tradizzjoni

mistika medjevali, imma mhux biss. Hawnhekk, I-enfasi qieghda fuq
il-hajja qaddisa tal-mistici, ut-teologija qieghda sservita’ ezempju ghall-
qarrejja fuq kif jistghu jghixu hajja ta’ virtu. Fl-Ingilterra, nghidu ahna,
kien hemm rakkonti tan-nisa kontinentali li kienu popolari hafna qabel,
wagqt, u wara r-Riforma. Kien hemm stampaturi, bhalma kien, nghidu
ahna, William Caxton (c.1422 — ¢.1491), li fost il-pubblikazzjonijiet
taghhom, stampaw il-hajjiet u x-xoghlijiet ta’ misti¢i bhal Katerina
ta’ Siena, Brigida tal-Izvezja, u Elizabbetta tal-Ungerija. Dawn il-
publikazzjonijiet kienu immirati ghal udjenza iktar devota. Hawnhekk
kont issib hajjiet, siltiet mill-kitbiet ta’ figuri meqjusa bhala qaddisa, u
talb attribwit lil dawn il-figuri, iktar milli rakkonti fid-dettal tal-esperjenzi
misti¢i taghhom.!'® Illum, 1-istruzzjoni, u l-imitazzjoni, jiffukaw iktar
fuq il-mod ta’ hsieb, l-attitudnijiet, it-terminologija, u I-metodi uzati
minn dawn il-misti¢i.

Dixxerniment

Il-hames, it-teologija mistika hija dik it-teologija li tiffoka fuq l-effetti
li thalli fuq il-mohh u I-gisem l-esperjenza ta’ Alla, kif ukoll 1i tiffoka
fuq dawk il-kriterji li jiddistingwu 1-‘misti¢izmu’ veru minn dak falz.
Hawnhekk, it-teologija mistika tiffoka fuq l-esperjenzi straordinarji
tal-mistiéi.

Kif diga ntqal, uhud minn dawn il-misti¢i immanifestaw sinjali li
jindikaw il-profondita tar-relazzjoni taghhom ma’ Alla, ghalkemm mhux
kull mistiku immanifesta sinjali lilhinn min-normal. Tajjeb nghidu
wkoll, Ii sinjali paranormali mhumiex bizzejjed biex il-mistiku jigi
meqjus bhala gaddis. It-terminu “mistiku/a” u t-terminu “qaddis/a”,
ma jfissrux l-istess.!” Ghaldagstant, ix-xjenza mistika taghmel uzu
minn xjenzi ohra, fosthom il-parapsikologija, it-telepatija, il-kapacita li
wiehed jaqra I-futur, in-newro-psikologija, sabiex tistabilixxi I-karattru
ta’ dawn il-manifestazzjonijiet.

Jekk wiehed iqalleb qalb il-kotba tat-teologu Hans Urs von Balthasar,
li tant kellu t-teologija spiritwali ghal galbu, isib numru ta’ principji
mxerrda ’1 hawn u ’1 hinn fil-kitbiet tieghu, li, meta jingabru, jistghu
jaghtu stampa li tghin lir-ricerkatur jiddistingwi 1-misti¢izmu nisrani
awtentiku minn dak li mhux. Dawn huma I-punti prin¢ipali:

(a) Il-frazi ‘esperjenza mistika’ tirreferi ghall-esperjenzi spiritwali
kollha, minghajr distinzjoni, allura rridu nghidu li [-misti¢izmu hu
sejha universali.

(b) Hu evidenti li xi individwi jkollhom sejha partikolari ghall-
misti¢izmu. Huma msejha jghixu I-kontemplazzjoni mistika b’mod
uniku.

(c) L-esperjenza mistika fil-Knisja hi ezempju wiehed ta’ kif Alla
jqassam il-grazzji tieghu b’mod gratwit.?°

(d) Tl-misti¢izmunisrani awtentiku hu Kristologikuu Pnewmatologiku.?!

(e) L-esperjenzimisticimhumiex moghtijalil minjisthoqqlu, umhumiex
mudell ghal kull nisrani, fis-sens li kull nisrani ghandu jaspira ghal
esperjenzi simili ghal dawk tal-mistici l-kbar.

(f) I-misticizmu awtentiku gieghed hemm biex jaqdiu biex jitrazmetti.

(g) Il-misti¢izmu hu servizz ghall-Knisja.??

(h) Tl-misti¢izmuhu essenzjalment karizma,?® u ghaldagstant hu moghti
minn Alla, u mhux kapacita li wiehed jitghallem bit-tahrig.?

(i) Il-misti¢izmu jippresupponi sensi li jsiru jixbhu lis-sensi sensibbli
ta’ Gesu u ta’ Marija.?

(§) I-misti¢i awtentic¢i jfittxu l-anonimita, u mhux il-glorja personali.

(k) Tl-misti¢izmu mhux sempli¢iment xi haga privata.?

(1) Tl-misti¢i huma dejjem miftuha ghall-Kelma ta’ Alla.?”

(m) Il-misti¢izmu awtentiku jinvolvil-mewt tal-persuna, dak li bl-Ingliz
jissejjah ‘effacement of the self.

(n) Hi I-Knisja li tiddec¢iedi x’ghandu jitqies bhala misti¢izmu
awtentiku.?®

L-esperjenzi mistici

[1-misti¢i, spe¢jalment dawk tal-Medjuevu, huma assoc¢jatima’ mgiba
mill-iktar stramba. Kittieba bhal Jerome Kroll, Bernard Bachrach,? u
ohrajn, jitkellmu dwar axxetizmu erojku, ugigh u swat, stati ta’ kuxjenza
mibdula (I-hekk imsejha: altered states of consciousness), nuqqas ta’
rqad, sawm u ¢ahda mill-ikel, u I-bqija. Meta nitkellmu minn esperjenzi
misti¢i, aktarx inkunu qeghdin nirreferu ghal fenomeni straordinarji
bhal ma huma dehriet, il-pjagi, id-dmugh tad-demm, il-levitazzjoni, il-
bilokazzjoni, u I-bgija. Hemm imbaghad fenomeni ohra bhalma huma

gharfien spiritwali profond, evidenza ta’ rabta intima mad-divinita, hajja
ta’ karita erojka, u fenomeni ohra. Dawn il-fenomeni mhumiex rizervati
biss ghall-misti¢i nsara. Nistghu nsibuhom fil-misti¢i ta’ tradizzjonijiet
ohra, bhalma huma I-Islam, il-Buddizmu u I-Induwizmu.

Mistogsija importanti hija din: dawn il-vizjonijiet, l-istati affettivi
ta’ estasi, u fenomeni ohra li huma assoc¢jati ma’ dawk li huma meqjusa
bhala misti¢i, dawn huma esperjenzi misti¢i tassew? Mhux dejjem facli
li taqtaghha, spec¢jalment meta nkunu qeghdin nittrattaw misti¢i nisa.
Ma ninsewx li, kultant, matul l-istorja, prattici axxetti¢i setghu kienu
jew esagerati jew imrazzna ghal bosta ragunijiet, u deskrizzjonijiet ta’
mgiba wagqt stati mistici setghu gew drammatizzati biex jikkonformaw
ma’dak li l-irgiel kienu jistennew mill-emottivita femminili. Barra minn
hekk, penitenzi horox setghu ukoll wasslu ghal certi esperjenzi mhux
tas-soltu. It-teologu Gizwita, Joseph de Guibert (1877-1942) jghid li
l-estasi mhix xi don spe¢jali, imma hi ‘konsegwenza li tigi mill-fragilita’
tal-istess bniedem ‘the weakness of the human organism’, li ma jiflahx
ghall-qawwa tal-azzjoni divina. Ghaldagstant, jghid li l-estasi ma
jirriflettux il-qawwa tal-azzjoni divina, dagskemm jirrifiettu fatturi ohra
psikologic¢i u fizjologici.3® L-esperti jagblu li fenomeni misti¢i jistghu
jkunu effett ta’ awto-suggestjoni. Ghaldagstant, il-fenomeni li huma
asso¢jati mal-misti¢izmu mhux dejjem ghandhom ikunu meqjusa bhala
esperjenzi misti¢i tassew. Barra minn hekk, fenomeni bhal ma huma:
gharfien spiritwali profond, tama kbira f” Alla anki fit-tbatija, u hajja ta’
karita erojka, huma fenomeni iktar kredibbli minn dawk paranormali.

It-tieni mistogsija hija din: dawn il-vizjonijiet, l-istati affettivi ta’
estasi, u fenomeni ohra li huma assoc¢jati ma’ dawk li huma meqjusa
bhala misti¢i, dawn sehhew fizikament, jew kienu sempli¢iment prodott
tal-immaginazzjoni? Tajjeb nghidu li I-vucijiet jew ukoll id-diskursati
li dawn il-misti¢i jghidu li kellhom ma’ Gestt mhux bilfors semghuhom
bis-sensi taghhom. Setghu semghuhom fl-immaginazzjoni taghhom, u
allura semghuhom huma biss. Hawnhekk, ir-riskju tal-ingann hu reali.
Hemm ukoll ir-riskju li persuna ssir ‘addicted’ ghal dawn l-esperjenzi,
jew ghar-rikonoxximent li jir¢ievi minghand ohrajn min ikollu dawn
l-esperjenzi, kemm jekk jiehdu formata’vizjonijiet jew vucijiet, ukemm
jekk jiehdu forma ta’ profezija, jew ta’ xi qawwiet psiki¢i.’! Imma,

b’dagshekk ma jaghmilx sens li tqis dubjuz kull ma ghandu x’jagqsam
mas-sensi u mal-imaginazzjoni ta’ dawn l-esperjenzi mistici.

It-tielet, dawn il-vizjonijiet, l-istati affettivi ta’ estasi, u fenomeni
ohra li huma asso¢jati ma’ dawk li huma meqjusa bhala misti¢i, dawn
ghandhom jittiechdu bis-serjeta? Kif jghid Hans Urs von Balthasar,
dagskemm hu hazin 1i wiehed jichad ghal kollox dawn I-esperjenzi,
dagshekk iehor hu hazin 1i wiehed jaccetta kull allegazzjoni ta’ vizjoni,
ta’ smiegh ta’ xi vuci, jew tal-istigmata bhala vera. La x-xetti¢izmu,
lanqas dik li tibla’ kollox ma huma ac¢¢ettabbli.3?

Ir-raba’: dawn il-vizjonijiet, l-istati affettivi ta’ estasi, u fenomeni
ohra li huma asso¢jati ma’ dawk li huma meqjusa bhala misti¢i, dawn
huma esperjenzi necessarji ghal kull nisrani? Ir-risposta hija ‘le’. Dawn
l-esperjenzi mhumiex mehtiega ghall-hajja nisranija. Hans Von Balthasar
jehid 1i la 1-Knisja u lanqas in-nisrani m’ghandu jaspira ghall-grazzji
misti¢i. Li taghmel hekk ikun ifisser li r-rivelazzjoni pubblika mhix
bizzejjed.* Jew ukoll li int trid Ii tkun bhal xi mistiku tal-istorja, minflok
taccetta I-vokazzjoni moghtija lilek.

Konkluzjoni

Bdejna dan l-artiklu b’introduzzjoni li fiha tajna definizzjoni fil-
gosor ta’ x’nithmu b’misti¢izmu. Imbaghad ippruvajna nibnu stampa
tal-mistiku, jew tal-mistika, filwaqt 1i rrikkonoxxejna d-diversita li
nsibu fost il-mistic¢i. Fit-tielet parti, harisna lejn it-teologija mistika billi
identifikajna hames enfasi li nsibu fl-istudju teologiku tal-misti¢izmu:
mal-istruzzjoni, u mad-dixxerniment. Fil-pro¢ess, semmejna I-prin¢ipji
fundamentali i jirrigwardaw il-misti¢izmu nisrani.

Rajnakifmhux dejjem faclili taqtaghha jekk vizjonijiet, stati affettivi
ta’ estasi, u fenomeni ohra li huma asso¢jati ma’ dawk li huma meqjusa
bhala misti¢i, humiex dejjem esperjenzi misti¢i tassew, specjalment
meta nkunu qeghdin nittrattaw misti¢i nisa. Rajna wkoll kif fenomeni
li huma asso¢jati ma’ dawk li huma meqjusa bhala misti¢i huma xi ftit
problemati¢i. Dawn l-esperjenzi mhux bilfors li ghexuhom bis-sensi
taghhom, setghu ghexuhom fl-immaginazzjoni taghhom. L-istess mistici
setghu kienu ingannati, u kien hemm ir-riskju reali li jsiru ‘addicted’

ghal dawn l-esperjenzi, jew ghar-rikonoxximent tal-ohrajn minhabba
fihom. Izda dan kollu ma jaghmilx dubjuz kull ma ghandu x’jagsam
mas-sensi u mal-imaginazzjoni ta’ dawn l-esperjenzi mistici.

It-tielet, rajna kif, la x-xetti¢izmu, u lanqas dik li tibla’ kollox ma
humaaccettabbli. Dagskemm huhazin li wiehed jichad ghal kollox dawn
l-esperjenzi, dagshekk iehor hu hazin li wiehed jac¢c¢etta kull allegazzjoni
ta’vizjoni, ta’ smigh ta’xi vuci, jew tal-involviment ta’ Alla fit-tfassil jew
fil-kitba tat-testi. Rajna wkoll li dawn l-esperjenzi mhumiex mehtiega
ghall-hajja nisranija. I1-hajja nisranija tista’ tkun awtentika, kemm meta
hemm dawn is-sinjali paranormali, u kemm meta m’hemmx. Dak li hu
dejjem essenzjali hu I-evidenza ta’ perseveranza, vigilanza u talb.

Fl-istess hin, ma naqsux ir-referenzi ghal nisa misti¢i specifici, u
ma naqasx ir-rikonoxximent tan-nisa mistici li ghexu matul I-istorja,
u specjalment dawk li se jigu diskussi f’dan il-ktejjeb. Nibqghu
nirrikonoxxu l-intelligenza, 1-gherf, il-generozita, u s-servizz ta’ dawn
in-nisa singulari, kif ukoll it-tbatija u 1-gudizzji 1i sofrew, kultant
sempliciment ghaliex kienu nisa. Il-Knisja u d-dinja mhux dejjem
gharfet u apprezzat it-tezori li kien hemm fi hdanha. Dan il-ktejjeb hu
sforz biex il-qarrejja jsiru familjari mal-hajjau I-kitbiet ta’ dawn in-nisa,
u jzommu hajja I-memorja taghhom.

